ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 

1.  Անհրաժեշտությունը
ՀՀ կառավարության «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ ու լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը անհրաժեշտ է 2023 թվականի ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում միջոցառմն կատարումն ապահովելու նպատակով, ինչպես նաև պայմանավորված է ՀՀ Արմավիրի մարզում առաջնահերթ լուծում պահանջող, անհետաձգելի (հրատապ) համարվող ծրագրերի իրականացմամբ (բժշկական սարքավորումների ձեռքբերում):
2.    Ընթացիկ իրավիճակը և իրավական ակտի ընդունման անհրաժեշտությունը
Նախագծով առաջարկվող մի շարք պայմանագրերի մասով նվազեցումները պայմանավորված են նախագծանախահաշվային փաստաթղթերի փոփոխությունների արդյունքում առաջացած  տնտեսումներով  և վերջիններիս մասով հետագայում չի առաջանալու լրացուցիչ ֆինանսական միջոցների պահանջ, ինչպես նաև մի շարք պայմանագրերում չնախատեսված աշխատանքների և ծախսերի համար ներառված գումարների օգտագործման անհրաժեշտության բացակայությամբ:
Նախագծով առաջարկվում է նաև 85,716․4 հազ. դրամ գումար հատկացնել ՀՀ Արմավիրի մարզպետի աշխատակազմին՝ ՀՀ Արմավիրի մարզի «Հիսուսի մանուկներ» առողջության կենտրոն ՓԲԸ-ի, «Զարիշատ (Արամ) Մարտին Մկրտչյանի անվան Արմավիրի բժշկական կենտրոն» ՓԲԸ-ի և «Էջմիածին բժշկական կենտրոն» ՓԲԸ-ի համար բժշկական սարքավորումներ ձեռքբերման համար: 
ՀՀ Արմավիրի մարզում անհետաձգելի համարվող կապիտալ բնույթի, ինչպես նաև բժշկական սարքավորումների ձեռքբերմանը վերաբերող ծրագրերի իրականացման համար վերոնշյալ կազմակերպությունների կողմից «Գնումների մասին» օրենքի 15-րդ հոդվածի 6-րդ մասի համաձայն՝ իրականացվել է մրցութային գործընթաց:

3.   Ակնկալվող արդյունքը
   Նախագծի ընդունմամբ կապահովվի  ՀՀ Արմավիրի մարզում առաջնահերթ լուծում պահանջող, անհետաձգելի (հրատապ) համարվող ծրագրերի իրականացումը (բժշկական սարքավորումների ձեռքբերում) և Հայաստանի Հանրապետության ճանապարհների վիճակի բարելավում:
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 
5․  Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
       6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից: 
1․ Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։
2․ Հայաստանի վերափոխման ռազմավարության (2050թ.) 2020-2030թթ. ծրագրի մեգանպատակներ բաժնի 9-րդ կետից (տարածքային զարգացում)։

